
然而有生又必有剋. 生而不剋. 則四時亦不成矣. 

剋者所以節而止之. 使之收斂. 以爲發洩之機.

木盛於夏. 殺於秋.

殺者, 使發洩於外者藏收於內. 是殺正所以爲生. 

印綬之中. 偏正相似. 生剋之殊. 可置勿論. 

而相剋之內. 一官一殺. 淑慝判然. 其理不可不細詳也

論陰陽生剋



甲者. 陽木也. 木之生氣也. 乙者陰木也. 木之形質也. 

庚者. 陽金也. 秋天肅殺之氣也.

辛者, 陰金也. 人間五金之質也. 

木之生氣. 寄於木而行於天. 故逢秋天肅殺之氣.

則鎖剋殆盡. 而金鐵刀斧. 反不能傷.

木之形質. 遇金鐵刀斧則斬伐無餘.

而肅殺之氣. 只外掃落葉. 而根底愈固. 

此所以甲以庚爲殺. 以辛爲官. 而乙則反是.

庚官而辛殺也. 又以丙丁庚辛言之. 



丙者. 陽火也. 融和之氣也.

丁者, 陰火也. 薪傳之火也. 

秋天肅殺之氣. 逢陽和而剋去.

而人間之金. 不畏陽和. 此庚以丙爲殺.

而辛以丙爲官也. 人間金鐵之質.

逢薪傳之火而立化. 而肅殺之氣. 不畏薪傳之火. 

此所以辛以丁爲殺. 而庚以丁爲官也. 



陽主聚. 以進爲進. 故主順. 陰主散. 以退爲退. 故主逆.

陽之所生. 卽陰之所死. 彼此互換. 自然之運也

論陰陽生死



甲爲木之陽. 天之生氣流行萬木者. 是故生於亥而死於干. 

乙爲木之陰. 木之枝枝葉葉. 受天生氣. 是故生於午而死於亥. 

夫木當亥月. 正枝葉剝落. 而內之生氣. 已收藏飽足. 

可以爲來春發洩之氣. 此其所以生於亥也. 

木當午月. 正枝葉繁盛之候. 而甲何以死. 

卻不知外雖繁盛. 而內之生氣發洩已盡. 此其所以死. 

以質而論. 自與氣殊也.



蓋未有五行之先. 必先有陰陽老少. 而後沖氣. 故生以土. 

終之旣有五行. 則萬物又生於土.

而水火木金. 亦寄質焉. 故以土先之. 

是以甲己相合之始. 則化爲土. 土則生金. 故乙庚化金次之. 

金生水. 故丙辛化水又次之. 水生木. 故丁壬化木. 又次之. 

木生火. 故戊癸化火又次之. 而五行遍焉. 

先之以土. 相生之序. 自然如此. 此十干合化之義也.

論十干配合性情



蓋旣有配合. 必有向背. 如甲用辛官. 透丙作合. 而官非其官. 

甲用癸印. 透戊作合. 而印非其印. 

甲用己財. 己與別位之甲作合. 而財非其財. 

此四喜神因合而無用者也.

卽以六親言之. 如男以財爲妻.

而被別干合去. 財妻豈能親其夫乎. 

女以官爲夫. 而被他干合去.

官夫豈能愛其妻乎. 此謂配合之性情.



又有合而無傷於合者. 何也. 如甲生寅月月時兩透辛官. 

以年丙合月辛. 是爲合一留一. 官星反輕. 

甲逢月刃. 庚辛竝透. 丙與辛合. 是爲合官有殺. 

而殺刃依然成格. 皆無傷於合也.

論十干合而不合





又有合而不以合論者. 何也.

本身之合也. 皆五陽逢財. 五陰遇官. 

俱是作合. 惟是本身十干合之.

若庚在年上. 乙在月上. 則月上之乙. 先去合庚. 

而日干反不能合. 是爲合去也



十干不論月令休囚. 只要四柱有根.便能受財官食神而當傷官七殺. 

長生祿旺. 根之重者也. 墓庫餘氣. 根之輕者也. 

得一比肩. 不如得支中一墓庫. 如甲逢未丙逢戌之類. 

乙逢戌, 丁逢丑,  不作此論以戌中無藏木. 丑中無藏火也.  

得二比肩. 不如得餘氣. 如乙逢辰丁逢未之類. 

得三比肩不如得一長生祿刃. 如甲逢亥寅卯之類. 

陰長生不作此論. 如乙逢午丁逢酉之類. 然亦爲有根. 

比得一餘氣. 蓋比肩劫如朋友之相扶. 通根如室家之可住. 

干多不如根重. 理固然也.

論十干得時不旺失時不弱



今人不知命理. 見夏水冬火.

不問有無通根. 便爲之弱. 

更有陽干逢庫. 如壬逢辰丙坐戌之類. 不以爲水火通根身庫. 

甚至求刑沖以開之. 此種謬論. 必宜一切掃除也



八子支中刑沖. 俱非美事.

而三合六合. 可以解之

論刑沖會合解法

